
Ti kumpleto a texto ti pannaka-amendar ti Charter ket nailanad iti baba iti estilo a Ramseyer:  
[Braketa] ipalnaadna ti pannakaikkat, ken ti naugedan ibagana ti pannaikanayon.  

 
 
KUMPLETO A TEXTO -  UMUNA A SALUDSOD 
 
No maipasa ti Umuna a Saludsod, ti pannaka-amendar ti Charter ket agdependar iti resulta ti botos iti 
Maikadua a Saludsod. 
 
 
KUMPLETO A TEXTO – MAIKADUA A SALUDSOD 
 
NO MAIYADAPTAR TI ALTERNATIBO A. 
 
Maamendaran  Ti  RCH Seksyon 3-102: 
 
Seksyon 3-102.  Bilang, Pannakapili ken Panagtakem dagiti Kameng ti 
Konseho – 
 Ti Konseho ket buklen ti siam a kam-kameng.  Ti maysa a kameng 
ket mabotosan manipud iti kada maysa kadagiti siam a distrito a 
nailanad ditoy.  Malaksid iti kas nailanad iti Seksyon [16-122] 16, ti 
regular a panagtakem dagiti kameng ti Konseho ket uppat a tawen 
mangrugi iti oras ti alas dose ti tengga ti rabii iti maikadua nga 
aldaw ti bulan ti Enero kalpasan ti eleksyon.  [Ti panagtakem ket 
masagsaganad kas mayannatup iti Seksyon 16-122.  Awan ti asino man a 
mabotosan a kameng ti Konseho iti nasursurok ngem dua nga agsasaganad 
a sag-uppat-a tawen a panagtakem.] 
 
Maamendaran Ti RCH Seksyon 13-116 (kitaen ti parapo numero 1): 
    
Seksyon 13-116.  Eleksyon ti Siudad – 
 1.  Kaaduanna:  Ti eleksyon ti Siudad ket maangay mayannatup iti paglintegan ti eleksyon ti 
Estado, ngem amin nga opisyal ti siudad ket mapili da babaen ti nonpartisan special elections.  Malaksid 
no mailanad iti daytoy a Charter, ti nasao nga espesyal nga eleksyon ket maangay kas mayataday iti 
eleksyon heneral ken primarya iti mayaplikar a tawen.  Iti beddeng ti Konseho, ti espesyal nga eleksyon 
ket maangay iti tawen 2002 ken kalpasan iti kalpasan ti kada dua a tawen, ket kalpasan ti espesyal nga 
eleksyon iti tawen 2010, maangay ti eleksyon kalpasan ti kada uppat a tawen.  Iti biang ti mayor ken ti 
prosecuting attorney, ti espesyal eleksyon ket maangay iti kada uppat a tawen kalpasan ti 1992 eleksyon. 
      2.  Umuna nga espesyal nga eleksyon:  Iti biang ti pangopisinaan ti mayor, prosecuting attorney 
wenno kameng ti konseho, asinoman a kandidato nga makaala ti kaaduan a botos para iti dayta a posisyon 
ket isu ti mapili.  Nupay no kasta, no maymaysa ti kandidato para iti mayor, prosecuting attorney wenno 
kameng ti konseho, isuda ti mapili uray no mano ti bilang ti nabotos da. 
 3.   Maikadua nga espesyal nga eleksyon:  Malaksid no ti kandidato a para mayor, prosecuting 
attorney, wenno kameng ti Konseho ket mabotosan iti umuna nga espesyal nga eleksyon, ti nagan dagiti 
dua a kandidato nga kaaduan ti botos para kadagitoy nga posisyon ket maipan da iti balota para iti 
maikadua nga espesyal nga eleksyon.  Iti maikadua nga espesyal nga eleksyon, ti kandidato nga addaan iti 
kangatuan nga botos para iti mayor, prosecuting attorney ken kameng ti Konseho ket isuda ti mapili. 

Maamendaran TI RCH Seksyon 16-122 ket mainayon ti kabarbaro a pagannurotan: 
  
Seksyon 16- Pannakabalbaliw ti Probisyon para iti pannakaikkat ti  

                Limitasyon ken masagsaganad a panagtakem dagiti kameng ti Konseho. 
 1.  Ti limitasyon ken masagsagand a panagtakem dagiti kameng ti Konseho ket agpatingga 
iti alas dose ti rabii inton Enero 2, 2011, ket maiyimplimentar kas mayannatup iti daytoy a seksyon. 
 2. Ti nabotosan a kameng ti konseho para iti uppat-a-tawen a 
regular a panagtakem iti tawen 2002 kadagiti distrito II, IV, VI ken 
VIII ket mabalinda ti paibotos para iti regular nga uppat-a-tawen a 
panagtakem inton 2010. 
 3. Ti mabotosan a kameng ti konseho para iti distrito I, III, 
V, VII ken IX iti maangay nga eleksyon iti tawen 2008, ket mapili da 
nga para iti dua-a-tawen a regular a panagtakem mangrugi inton  
Enero 2, 2009. 
 4. Kalpasan ti panagpaso ti dua-a-tawen a regular a panagtakem 
dagiti konsehal ti distrito I, III, V, VII ken IX kas sinaguday daytoy 
a seksyon, ti sumaruno a regular a panagtakem dagiti kameng ti konseho 
kadagiti distrito nga saan nga agpapada ti bilang na ket kas maibasar 
iti Seksyon 3-102. 
 5. Para iti espesyal nga eleksyon a maangay iti tawen 2010,  
dagiti kameng ti konseho para kadagiti siam a distrito ket mabotosan 
da iti regular nga uppat-a-tawen a panagtakem mangrugi inton Enero 2, 
2011, ket kalpasanna mabalin danto manen ti paibotos a kas konsehal 
nga awan ti limitasyon ti panagtakem da a kas konsehal. 
  
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti panagepekto ti pannakabalbaliw- 
Amin nga probisyon ti amendamiento ti charter ti Siudad ti Honolulu a 
maaprobaran inton Nobyembre 7, 2006, ket agepekto mangrugi iti 
maikadua nga aldaw ti Enero 2007, malaksid no saan nga maanamongan. 
 
 
NO MAIYADAPTAR TI ALTERNATIBO B: 
 
Maamendaran Ti RCH Seksyon 3-102: 
 
Seksyon 3-102.  Bilang, Pannakapili ken Panagtakem dagiti kameng ti 
Konseho - 
 Ti Konseho ket buklen ti siam a kam-kameng.  Ti maysa a kameng 
ket mabotosan manipud iti kada maysa kadagiti siam a distrito a 
nailanad ditoy.  Malaksid iti kas nailanad iti Seksyon [16-122] 16, ti 
regular a panagtakem dagiti kameng ti Konseho ket uppat a tawen 
mangrugi iti oras ti alas dose ti tengga ti rabii iti maikadua nga 
aldaw ti bulan ti Enero kalpasan ti eleksyon.  [Ti panagtakem ket 
masagsaganad kas mayannatup iti Seksyon 16-122.]  Awan ti asino man a 
mabotosan a kameng ti Konseho iti nasursurok ngem [dua] tallo nga 
agsasaganad a sag-uppat-a tawen a panagtakem. 
 
Seksyon 13-116.  Eleksyon ti Siudad- 
 1.  Kaaduanna:  Ti eleksyon ti Siudad ket maangay mayannatup iti paglintegan ti eleksyon ti 
Estado, ngem amin nga opisyal ti siudad ket mapili da babaen ti nonpartisan special elections.  Malaksid 

no mailanad iti daytoy a Charter, ti nasao nga espesyal nga eleksyon ket maangay kas mayataday iti 
eleksyon heneral ken primarya iti mayaplikar a tawen.  Iti kaso ti Konseho, ti espesyal nga eleksyon ket 
maangay iti tawen 2002 ken kalpasan ti kada dua a tawen, ket kalpasan ti espesyal nga eleksyon iti 

tawen 2010, maangay ti eleksyon kalpasan ti kada uppat a tawen.  Iti biang ti mayor ken ti prosecuting 
attorney, ti espesyal eleksyon ket maangay iti kaday uppat nga tawen kalpasan ti 1992 eleksyon. 
      2.  Umuna nga espesyal nga eleksyon:  Iti kaso ti pangopisinaan ti mayor, prosecuting attorney wenno 
kameng ti konseho, asinoman a kandidato nga makaala ti kaaduan a botos para iti dayta a posisyon ket isu 
ti mapili.  Nupay no kasta, no maymaysa ti kandidato para iti mayor, prosecuting attorney wenno kameng 
ti konseho, isuda ti mapili uray no mano ti bilang ti nabotos da. 
 3.   Maikadua nga espesyal nga eleksyon:  Malaksid no ti kandidato a para mayor, prosecuting 
attorney, wenno kameng ti Konseho ket mabotosan iti umuna nga espesyal nga eleksyon, ti nagan dagiti 
dua nga kaaduan ti botos para kadagitoy nga posisyon ket maipan da iti balota para iti maikadua nga 
especial nga eleksyon.  Iti maikadua nga espesyal nga eleksyon, ti kandidato nga addaan iti kangatuan nga 
botos para iti mayor, prosecuting attorney ken kameng ti Konseho ket isuda ti mapili. 
 
Masukatan ti RCH Seksyon 16-122 ket mainayon ti kabarbaro a 
pagannurotan: 
 
Seksyon 16- . Pannakabalbaliw ti Probisyon para iti pannakaikkat  ti masagsaganad 
a panagtakem ken ti pannakayatiddog ti limitasyon ti panagtakem 
manipud iti agsaganad a sagdudua a tawen iti agsaganad a sagta-tallo a 
tawen a panagtakem. 
 1. Ti masagsaganad a panagtakem ti maysa a kameng ti konseho 
ket agpatingga iti oras ti alas dose ti tengga ti rabii iti Enero 2, 
2011, ket maiyimplimentar kas mayannatup iti daytoy a seksyon.  
Kalpasanna, dagiti kameng ti konseho kadagiti siam a distrito ket 
mabalin da manen ti paibotos para iti uppat-a-tawen a panagtakem 
mangrugi iti Enero 2, 2011. 
 2. Ti pannakayatiddog ti limitasyon ti panagtakem manipud iti 
dua agingga iti tallo nga agsasaganad a sag-uppat-a-tawen a panagtakem 
ket agepekto iti oras ti alas dose ti rabii ti Enero 2, 2011,  ket 
maiyimplimentar kas sinaguday daytoy a seksyon.  Ngarud, ti mabotosan 
a konsehal ket mabalin a pabotosanda iti tallo nga agsasaganad nga 
sag-uppat-a-tawen a panagtakem. 
 3. Ti maysa a konsehal a mabotosan para iti regular nga uppat-
a-tawen a panagtakem iti tawen 2002 ken 2006 kadagiti distrito II, IV, 
VI, ken VIII, ket mabalin da ti pabotosan para iti tallo nga 
agsasaganad nga sag-uppat a tawen a panagtakem.  Ti asinoman a 
mabotosan a kas konsehal para iti regular nga uppat-a-tawen a 
panagtakem iti tawen 2006 kadagiti distrito ti II, IV, VI, ken VIII 
ket mabalin da ti paibotos para iti tallo nga agsasaganad nga sag-
uppat-a-tawen a panagtakem. 
 4. Ti maysa a konsehal a mabotosan kas konsehal para iti 
distrito I, III, V, VII ken IX iti espesyal nga eleksyon iti tawen 
2008, ket agtakem da para iti dua a tawen a regular nga panagtakem 
mangrugi iti Enero 2, 2009.  Kalpasan ti panaggibus ti dua a tawen a 
regular a panagtakem dagiti konsehal ti distrito I, III, V, VII, ken 
IX ket mabalin da ti agpaibotos para iti tallo nga agsasaganad nga 
sag-uppat-a-tawen. 
 
Mabukel ti kabarbaro a seksyon iti RCH Artikulo XVI: 

Seksyon 16- .Petsa ti panagepekto ti Pannakabalbaliw – 
Amin nga probisyon ti amendamiento ti Charter ti Siudad ti Honolulu a 
maaprobaran iti Nobyembre 7, 2006, ket agbalin nga epektibo mangrugi 
iti maikadua nga aldaw ti Enero 2007, malaksid no saan nga maiyetnag. 

KUMPLETO A TEXTO – MAIKATLO A SALUDSOD 
  
Maputar ti kabarbaro a seksyon iti RCH Artikulo IX: 
 
Seksyon 9-204. Pondo para iti Clean Water and Natural Lands ken      
                 Affordable Housing Fund 
 
1. Mabukel ti Clean Water and Natural Lands Fund ken Ti Affordable 
Housing Fund.  Iti pannakaiyadaptar ti kada tawen a budget ken capital 
program, approbaran ti konseho ti minimum a maysa nga porsiento 
manipud iti amilyar, kagudua a porsiento ti maipan iti Clean Water and 
Natural Lands Fund ket ti nabati pay a kagudua a porsiento ket maipan 
iti Affordable Housing Fund. 
 
2. Ti kuarta manipud iti Clean Water and Natural Lands Fund ket 
mausar a paggatang iti daga ken mayarngi a banbanag para iti 
pannakasaluad dagiti dag-daga iti siudad para kadagiti sumaganad:  
pannakaprotehir dagiti ubbog tapno masaluadan ti kalidad ti danum ken 
suplay ti danum; pannakapreserbar ti kabakiran, bay-bay, dan-aw ken ti 
pagtatalonan; dagiti publiko a pagadalan ken pagliw-liwaan, 
pakairamanan ti des-des nga agturong kadagiti bay-bay ken ban-bantay; 
pannakapreserbar dagiti kadaanan nga pasdek ken lug-lugar; 
pannakasalaknib dagiti importante a pagnaedan, pakairamanan ti 
aglawlaw; pannakasaluad dagiti dag-daga tapno maliklikan ti 
panaggidday ti daga, panaglayus, ken panaglayas; ken pannakapaadda 
dagiti daga a maaramat a kas desdes nga agturong kadagiti daga ti 
siudad. 
 
3. Ti kuarta manipud iti Affordable Housing Fund ket mausar iti 
pannakapaadda ken pannakamentenar dagiti nalalaka nga balbalay para 
kadagiti tattao nga pumaspastrek iti nababbaba ngem 50 a porsiento iti 
pagrukodan ken para kadagiti sumaganad:  pannakapaadda ken 
pannakaikalawa ti programa ti affordable housing ken para iti 
maiparbeng nga aglawlaw kangrunaanna kadagitay umili nga nababa ti 
masapulanna na babaen ti pannakagatang dagiti daga, pannakapasayaat, 
pannakabangon ken pannakamantenar dagiti nalaka a bal-balay a mailako 
wenno maupaan no la ket ta ti bal-balay ket agtalinaed nga nalaka. 
 
4. Ti kuarta iti kada pondo ket mabalin pay nga maaramat iti 
pannakabayad ti prinsipal, interes ken premium, no adda, pakaseknan 
dagiti bonds nga nai-issue iti pannakaituyang daytoy nga seksyon ken 
kas maiyannatup iti Seksyon 3-116 wenno 3-117, para kadagiti 
subseksyon 2 ken 3 iti daytoy nga seksyon ken para iti pannakabayad ti 
aniaman a gastos iti pannakagatang ken pannakapasubli dagiti bonds. 
 
5. Iti amin a tiempo, saan a nasursurok ngem 5 a porsiento ti kuarta 
ti mausar para iti gastos administratibo. 
 
6. Ti balanse ti kada pondo ket saan nga agpaso iti panaggibus ti 
tawen, ngem agtalinaed ti pondo ket agurnong ken dumakkel iti kada 
tawen.  Ti kuarta kadagitoy nga pondo ket saan nga mabalin nga usaren 
malaksid kadagiti nasao nga nakaitagaraanna. 

7. Babaen ti maysa nga ordinansa, ti Konseho ket mangbukel kadagiti 
linteg para iti pannakaaywan ken pannakagastos ti kuarta manipud 
kadagitoy nga pondo.  Ti appropriasyon kadagitoy nga pondo ket saan 
nga masukatan, no di ket mainayon kadagiti naituyang nga pakagastuan 
dagitoy nga pondo. 
 
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa a Panagepekto ti Pannakabalbaliw: 
Amin nga probisyon ti amendamiento ti Pagpandayan Linteg ti Siudad ti 
Honolulu a naaprobaran idi Nobyembre 7, 2006, ket agepekto iti 
maikadua nga aldaw ti Enero 2007, malaksid no saan nga maiyetnag. 

KUMPLETO A TEXTO – MAIKAPAT A SALUDSOD 

 
Maamendaran ti RCH Seksyon 6-803: 
 
Seksyon 6-803.  Bileg, Pagrebbengan ken Trabaho- 
 Ti Direktor ti department of environmental eervices ket: 

 (a)Pakaammuanna ti director of design and construction 
maipapan kadagiti plano ken disenyo dagiti “wastewater 
facilities.” 

(b)Mangidaulo iti operasyon ken pannakamantener dagiti  
kanal, treatment plant ken pumping stations. 

(c)Kitaenna ti pannakakolektar, pannakaagas ken  
     pannakaibelleng dagiti narugit ken usado a danum. 

(d)Mangagas babaen ti kemikal kadagiti treatment plant  
     ken dagiti perdi nga puso negro. 

(e)Mangpartuat ken mangmanehir iti pannakakolektar dagiti  
     basura, panagproseso ken pannakaibelleng dagiti basura,          
     pakairamanan ti naannayas nga sistema ti curbside recycling. 

(f)Mangituyang kadagiti kasapulan a pagannurotan ken  
regulasyon iti panannakaipakat dagiti paglintegan nga intuyang  
ti linteg. 
 (g)Aramidenna dagiti dadduma pay nga trabaho nga intuyang ti  
linteg. 

 
Mabukel ti kabarbaro a seksyon iti RCH Artikulo XVI: 
 
Seksyon 16- .Petsa ti Panagepekto ti Pannakabalbaliw -- 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag.  

KUMPLETO A TEXTO – MAIKALIMA A SALUDSOD 
 
Maamendaran Ti RCH Seksyon 11-106: 
 
Seksyon 11-106. Multa ken Pannusa ti Panaglabsing – 
 Ti saan nga panagtulnog wenno panaglabsing kadagiti pagannurotan 
ti nasayaat nga kababalin kas intuyang daytoy nga paset ti pagpandayan 
linteg wenno dagiti ordinansa, ket agbalin a rason ti pannaka-ikkat 
dagiti nabotosan nga opisyal wenno pannakaikkat manipud iti takem 
wenno pagsapulan dagiti dagiti amin nga opisyal ken empleado.  Ti 
naikkan ti turay a mangapointar babaen ti rekomendasyon ti ethics 
commission ket mabalinna nga kastiguen, mangisubli iti temporario a 
kasasaad, ipababa, suspensuen wenno ikkaten ti empleado nga matakuatan 
nga aglabsing iti pagannurotan ti nasayaat nga kababalin nga intuyang 
daytoy a paset ti charter wenno ordinansa.  Mabalin pay ti ethics 
commission ti mangiyetnag ti multa kas ituyang ti maysa nga ordinansa 
iti pannakalabsing dagiti pagannurotan ti nasayaat nga kababalin. 
 
 
Maamendaran Ti RCH Seksyon 11-107 (kitaen ti maudi a parapo): 
 
Seksyon 11-107.  Ethics Commission- 
 Masapul nga adda ti grupo dagiti mamagbaga iti ethics commission 
a buklen ti 7 a kamkameng.  Ti komisyon ket maigobernaran base 
kadagiti probisyon ti Seksyon 13-103 ti charter. 
 Ti komisyon ket mabalinna ti mangdutok kadagiti kamkameng ken 
consultants a kasapulan ti komisyon iti pannakaipatungpal dagiti 
pagrebbenganna.  Dagitoy ket mabalin nga abogado da nga addaan ti 
bukod a kapampanunotan ket maisabali kadagiti mamagbaga ti 
korporasyon.  Amin dagiti kam-kameng ket mailaksidda iti probisyon ti 
Chapter 11 ti Artikulo VI ti charter, ngem dagiti posisyon malaksid ti 
posisyon ti executive director, ket mairaman da iti position 
classification plan. Ti executive director ket masapul nga abogado nga 
addaan ti lisensia ditoy Estado ti Hawaii.  Ti sueldo ti executive 
director ket maituyang babaen ti maysa nga ordinansa. 
 Ti komisyon addaan ti pammalubos nga mangangay kadagiti 
panagdenggeg tapno aramidenna ti imbestigasyon pakaseknan iti 
pannakai-yaplikar daytoy nga artikulo ti charter ket addaan pay ti 
bileg kas nailanad iti Seksyon 13-114 ti charter. 
 Ti komisyon ket mabalinna, ti mangited iti kabukbukodanna a 
pammagbaga ken kapanpanunotan pakaseknan daytoy nga artikulo ti 
charter.  Maited ti pammagbaga a kapanpanunotan maibatay iti kiddaw ti 
asino man.  Ipablaak ti komisyon ti pamagbaga a kapanpanotanna ngem 
saan nga mailanad ti kinasiasino dagiti tattao nga adda pakainaiganna 
iti daytoy. 
 Ti komisyon ket mabalinna ti mangiyetnag iti multa babaen ti 
maysa nga ordinansa kontra kadagiti nabotosan nga opisyal ti siudad a 
matakuatan nga aglabsing iti pagannurotan ti nasayaat a kababalin kas 
intuyang ti charter wenno ti ordinansa.  Ti komisyon ket irekomendana 
ti maikanatad nga dusa kadagiti opisyal ken empleado nga matakuatan 
nga aglabsing iti pagannurotan ti nasayaat nga kababalin kas intuyang 
daytoy nga artikulo ti charter wenno ordinansa.  Ti naikkan ti turay a 
mangapointar ket insigida nga pakaammuanna ti komisyon kadagiti 

naisayangkat nga addang base ti rekomendasyon. 
 

  
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti Panagepekto ti Pannakabalbaliw - 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

KUMPLETO A TEXTO – MAIKANEM A SALUDSOD 
 
Maamendaran Ti RCH Seksyon 13-116: 
 
Seksyon 13-116.  Eleksyon ti Siudad – 
 1.  Kaaduanna:  Ti eleksyon ti Siudad ket maaramid kas mayannatup 
iti paglintegan ti eleksyon ti estado kas maiparbeng, ngem amin dagiti 
pabotosan nga opisyal ket mapili da babaen iti nonpartisan special 
elections.  Malaksid no saan nga ituyang ti charter, ti nasao nga 
espesyal nga eleksyon ket maaramid kageddan ti eleksyon primarya ken 
heneral iti maikanatad nga tawen[.]; ti espesyal nga eleksyon a 
maaramid kageddan ti eleksyon primarya ket madesignaran kas umuna nga 
espesyal nga eleksyon ket ti espesyal nga eleksyon a maaramid kageddan 
ti eleksyon heneral ket madesignaran kas maikadua nga espesyal nga 
eleksyon.  Iti biang ti konseho, ti espesyal nga eleksyon ket maaramid 
iti tawen 2002 ken kada kalpasan ti dua a tawen.  Iti biang ti mayor 
ken ti prosecuting attorney, ti espesyal nga eleksyon ket maaramid iti 
kada uppat a tawen kalpasan ti 1992 eleksyon. 
 2.  [Umuna nga espesyal nga eleksyon:  Iti biang ti posisyon ti 
mayor, prosecuting attorney wenno kameng ti konseho, ti asinoman a 
kandidato nga makaala kaaduan nga botos para iti dayta nga posisyon ti 
mapili.  Nupay no kasta, no saan nga nasursurok ngem maysa ti 
kandidato para iti kada posisyon ti mayor, prosecuting attorney ken 
kameng ti konseho, dagitoy ti mapili uray no mano ti maalada nga 
botos. 
 3.  Maikadua nga espesyal nga eleksyon:  Malaksid no ti kandidato 
a para mayor, prosecuting attorney wenno kameng ti konseho ket 
mabotosan iti umuna nga espesyal nga eleksyon, ti nagan dagiti dua nga 
kandidato nga makaala iti kangatuan a botos ket maipanda iti balota 
para iti maikadua nga espesyal nga eleksyon.  Kabayatan ti maikadua 
nga espesyal nga eleksyon, ti kandidato nga makaala iti kangatuan a 
botos para iti mayor, prosecuting attorney ken kameng ti konseho, iti 
agsasaruno nga urnos, ti mapili.] 
 
Espesyal nga Eleksyon: 
(a)  No awan ti nasursurok ngem maysa a kandidato a paibotos para iti 
     aniaman nga pagtakeman iti siudad, ti nagan ti kandidato ket     
     maipan iti balota para iti umuna nga espesyal nga eleksyon.  Ti  
     kandidato ti makuna nga nabotosan kabayatan ti umuna nga espesyal 
     nga eleksyon, uray no mano ti nagun-odda nga botos. 
(b)  No adda dua nga kandidato a paibotos iti isu met laeng a         
     pagtakeman iti siudad, ti nagan dagiti dua nga kandidato ket     
     maipan da iti balota para iti maikadua nga espesyal nga eleksyon. 
     Iti maikadua nga espesyal nga eleksyon, ti kandidato nga makagun- 
     od iti kaaduan a bilang ti botos para iti dayta a pagtakeman ti  
   mapili.   
(c)  No adda tallo ken nasursurok nga kandidato a paibotos para iti   
     aniaman nga pagtakeman iti siudad, ti nagan dagitoy nga kandidato 
     ket maipanda iti balota para iti umuna nga espesyal nga eleksyon. 
     No adda kandidato nga makagun-od iti kaaduan a botos iti umuna   
     nga espesyal nga eleksyon para iti dayta a pagtakeman, dayta a 

kandidato ti mapili. Ngem no awan ti makagun-od ti kaaduan nga botos 
iti umuna nga espesyal nga eleksyon para iti dayta a pagtakeman, ti 
nagan dagiti dua a kandidato a makagun-od iti kaaduan a botos para iti 



 

dayta a pagtakeman ket maipan da iti balota para iti maikadua nga 
espesyal nga eleksyon.  Iti maikadua nga espesyal nga eleksyon, ti 
kandidato nga makagun-od iti kangatuan a botos para iti dayta nga 
pagtakeman ti mapili. 
 
 
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti Panagepekto ti Pannakabalbaliw - 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag.  

KUMPLETO A TEXTO – MAIKAPITO A SALUDSOD 
 
Maamendaran ti RCH Seksyon 3-122 (kitaen ti parapo numero 2): 
 1.  Adda independiente a salary commission tapno maestablisar ti 
sueldo dagiti amin nga nabotosan nga opisyal, pakairamanan ti mayor, 
konsehal, prosecuting attorney ken dagiti sumaganad nga opisyal:  
managing director, deputy managing director, department head, deputy 
department head, kend band director.  Ti komisyon establisirenna pay 
ti sueldo dagiti katulongan dagiti mamagbaga ken prosecuting attorney. 
 Ti komisyon ket buklen ti pito nga kamkameng ket agserbi da iti 
masagsaganad a lima a tawen agingga nga adda kualipikado a 
maapointaran a mangsukat kadakuada.  Ti umuna nga pannakaapointar ket 
mangrugi saan nga naladladaw ngem Enero 15, 1993, kas iti sumaganad: 

(1) Dua a kameng, maysa ti dutokan  Dua a tawen 
ti mayor ket maysa ti dutokan 
ti konseho 

(2) Dua a kameng, maysa ti dutokan   Tallo a tawen 
ti mayor ket maysa ti dutokan 
ti konseho 

(3) Dua a kameng, maysa ti dutokan  Uppat a tawen 
ti mayor ken maysa ti dutokan  
ti konseho 

(4) Maysa a kameng ti dutokan ti 
Mayor ken kumpirmaen ti konseho   Lima a tawen 

 Ti kada sumaruno a pannakadutok ket agpaut ti lima a tawen 
manipud iti petsa ti panagpaso ti panagtakem for ti immuna-una nga 
naapointaran.  Ti komisyon ket mangpili ti pangulo manipud kadagiti 
kamkameng kas ituyang ti kaaduan a botos dagiti miembros.  Aniaman a 
bakante a posisyon ket mapil-apan iti kas met laeng iti orihinal a 
pannakadutok. 
 2.   Mangangay ti komisyon ti agtinawen a miting saan nga 
naladladaw ngem ti umuna nga aldaw ti Pebrero, ket, kalpasan ti 
publiko a panagdenggeg, maestablisar ti sueldo ken iskediul ti 
panagsueldo saan nga naladladaw ngem ti umuna nga aldaw ti Mayo, 
dagitoy nga sueldo ken panagpasueldo ket agepekto iti umuna nga aldaw 
ti tawen kalpasan a maestablisar dagitoy.  Mabalin ti komisyon ti 
agmimiting iti aniaman nga aldaw kabayatan ti tawen mayannatup iti 
pagannurotanna ngem mabalin nga baliwan da ti sueldo ken iskediul ti 
panagpasueldo babaen ti maysa a resolusyon a mapakaduaan ti finding of 
fact.  Ti nasao nga resolusyon ket maited iti mayor ken iti konseho, 
[ngem agepekto daytoy uray awan ti pananganamong da iti uneg ti innem 
a pulo nga aldaw kalpasan ti pannakaadaptar daytoy malaksid no saan 
nga anamongan ti apagkatlo nga botos ti sibubukel a kameng ti konseho. 
Mabalin nga saan nga anamongan ti konseho ti aniaman a paset, wenno ti 
sibubukel a resolusyon.] 
 3.  Ti komisyon ket ituding na ti sueldo kas mayannatup iti 
pagannurotan ti naan-anay a gunguna para iti natrabahuan ken ti 
pannakasaluad ti sensible relationship with the other city employees. 
 4.  Ti komisyon ket buklenna dagiti paglintegan ken 
pagannurotanna kas mayannatup iti linteg. 
 5.  Ti komisyon ket iyimpleo na dagiti konsultantes ken empleado 
a kasapulan iti pannakaipatungpal dagiti pagrebbenganna. 

6. Dagiti kameng ti komisyon ket agserbi da nga awan sueldo na  

ngem mabayadan ti amin nga gastos, pakairamanan ti gastos ti 



panagbiahe da iti pannakaipatungpal dagiti pagrebbenganda. 
 

  
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti Panagepekto ti Pannakabalbaliw 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

KUMPLETO A TEXTO – MAIKAWALO A SALUDSOD 
 
Maamendaran Ti RCH Seksyon 6-1703 
 
Seksyon 6-1703.  Bileg, Pagrebbengan ken Trabaho -- 
 Ti director ti transportation services ket – 
  (a) Planuen, patarayen ken mentenarenna ti sistema ti      
 transportasyon, pakairamanan ti transit ken bikeway systems tapno  
 maipasabat ti publiko a panagkasapulan iti transportasyon kas  
 mayannatup kadagiti plano heneral ken pannakapasayaat kasta      
 metten ti disenyo ken pannakabangon dagitoy. 
  (b) Ikolokar, pilien ken ipatakder ken mentenaren dagiti  
  pasilidades ti trapiko ken mayarngi a gamit. 
  (c) Mangituyang kadagiti programa a pakayadalan dagiti  
 banbanag maipapan iti kinatalged ti trapiko.  
  (d) Mangiyetnag kadagiti pagannurotan ken linteg mayannatup 
 iti pagannurotan nga intuyang ti linteg.   
 
 
Mainayon ti kabarbaro a seksyon iti RCH Artikulo VI Chapter 17: 
 
Seksyon 6-17 .Pedestrian ken Bicycle Friendly a Siudad— 
Agbalin a maysa kadagiti prioridad ti department of transportation 
services ket isu ti mamagbalin iti siudad a kas pedestrian-ken-bicycle 
friendly. 
 
Mabukel ti kabarbaro a seksyon ti RCH Artikulo XVI: 
 
Seksyon 16. Petsa ti Panagepekto ti Pannakabalbaliw -  
 
Amin nga probisyon ti pannakakapabaro ti pamunganayan linteg ti Siudad 
ti Honolulu, a naaprobaran iti Nobyembre 7,2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

KUMPLETO A TEXTO – MAIKASIAM NGA SALUDSOD 
 
I. Maamendaran ti RCH Seksyon 6-207.  “Liquor Commission –“        
      (agepekto iti Hulyo, 1, 2007) 
 
Seksyon 6-207.  Liquor Commission – 
 Ti organisasyon ken ti pagrebbengan ken trabaho ti liquor 
commission ti Siudad ti Honolulu ket kas intuyang ti linteg, malaksid 
nga ti komisyon ket naikappeng iti department of budget and fiscal 
services.  Ti posisyon ti liquor administrator, deputy liquor 
administrator, ken maysa a secretary, ket mailaksid iti serbisio sibil 
kas mayannatup iti Seksyon 6-1103, ken apointaran ken mabalin nga 
maikkat kas mayannatup iti daytoy a seksyon. 
 
 Ti liquor commission ket apointaran ken mabalinna nga ikkaten ti 
liquor administrator, nga isu ti agserbi a pangulo ti komisyon ken 
dagiti pannakabagina ket agserbi kas naagapad iti pagalagadan ken 
direktiba ti komisyon. 
 
 Ti liquor administrator ket mabalinna nga apointaran ken ikkaten 
ti deputy liquor administrator nga isu ti agserbi kas pangunaen nga 
deputy administrator ket mabalinna nga apointaran ken mabalinna pay 
nga ikkaten ti secretary a saan a sinakup ti serbisio sibil. 
 
 Ti liquor administrator ket mabalinna ti mangiyempleo ken 
mangikkat iti empleado kas mayannatup iti agdama a linteg.  Ti sueldo 
ti empleado ket mayannatup iti agdama a linteg. 
 

II. Mabukel ti kabarbaro a subseksyon (k) iti RCH Seksyon 6-1103. 
“Civil Service ken Executive Branch Exemptions –“ (agepekto 
iti Hulio 1, 2007) 

 
Seksyon 6-1103.  Pannakailaksid iti Serbisyo Sibil dagiti adda iti    
                 Executive Branch  – 
 Ti probisyon daytoy chapter ti pamunganayan linteg ket mayaplikar 
kadagiti amin nga posisyon iti executive branch.  Daytoy a seksyon ket 
mayaplikar kadagiti semi-autonomous agencies a kas kadagiti 
departamento ti executive branch.  Dagiti sumaganad a posisyon ket 
mailaksidda iti manipud iti probisyon daytoy a chapter ti charter. 

(a)  Daigiti posisyon a napili babaen ti botos dagiti umili; 
posisyon dagiti pangulo ti departamento; posisyon ti Direktor ti 
Royal Hawaiian Band; ti posisyon ti manager ken hepe ti Board of 
Water Supply ken ti manager ti aniaman a semi-autonomous agency a 
binuangay ti ordinansa. 

(b)  Dagiti posisyon iti opisina ti mayor, ngem dagitoy a 
posisyon ket mairaman da iti position classification plan.  
Dagiti empleados ti civil defense agency ken Royal Hawaiian Band 
malaksid iti posisyon ti band director, ket mailaksidda iti 
serbisio sibil. 

(c)  Ti posisyon dagiti deputies dagiti corporation counsel, 
deputies ken administrative wenno executive assistants ti 
prosecuting attorney and dagiti law clerks. 

  (d)  Ti posisyon dagiti kameng ti aniaman a board, komisyon 

 wenno dagiti kaarngi da nga grupo. 
   (e)  Dagiti temporaryo a posisyon para kadagiti estudiante. 

   (f)  Dagiti serbisio personal a magun-odan babaen ti maysa 
     a kontrata a sinertipikaran ti director a kas espesyal wenno  
 naisangsangayan, ken kasapulan ti publiko, a gapu iti  

naidaddaduma a wagas ti pannakaipatungpal na, dagiti personel nga  
mangaramid kadagitoy nga serbisyo ket saan nga maala baben iti 
normal nga wagas ti panag-empleo ti serbisio sibil.  Dagiti 
kaskastoy a kontrata ket agpaut ti saan a nasursurok ngem maysa a 
tawen. 
 (g)  Ti temporaryo a serbisio personal a kasapulan para iti 
pagsayaatan ti publiko a no sadino nga ti panagkasapulan ket saan 
a sumurok ngem makatawen, ngem kasanguanan nga adda mai-yempleo 
kadaytoy temporaryo a serbisio, masapul nga sertipikaran ti 
director ti human resources a ti serbisio ket termporary ket saan 
a mayaplikar ti normal a panagi-yempleo ti serbisio sibil. 
 (h)  Ti maipaay a serbisio personal nga adda bayadna, 
kontrata man wenno por piraso, nga ipaay dagiti tattao nga addaan 
ti lisensia nga mangipaay kadagitoy a serbisio, babaen iti 
propesyon wenno pribado a negosyo, no adda man, wenno dagiti 
tattao nga bassit laeng nga oras ti panagtraho na, a no sadino a 
saan nga masinunuo wenno ma-antisiparan no mano nga oras ti 
ipaayda a serbisio para iti siudad no dagitoy ket sertipikaran ti 
director ti human resources. 
 (i)  Ti posisyon ti umuna nga deputy; ken ti Honolulu Police 
Department; maysa pay nga nayon a deputy; dagiti pribado a 
secretary dagiti pangulo ti departamento ken dagiti deputies da; 
ken ti posisyon ti managing director, maysa nga umuna a deputy 
ken saggaysa da a sekretarya; ngem dagitoy nga pribado a 
sekretarya ket mairaman da iti position classification plan.  
Ngem ti umuna a deputy ti department of human resources ket saan 
nga mailaksid iti serbisio sibil. 
  (j)  Dagiti posisyon wenno serbisio personal nga adda 
pannakainaigna kadagiti programa ken espesyal a proyekto para iti 
pagsayaatan ti komunidad; malaksid no dagitoy nga pannakailaksid 
ket intuyang ti linteg pederal wenno linteg ken pagannurotan nga 
mayannatup kadagiti pagalagadan nga naituyang babaen ti 
ordinansa. 
 (k)  Dagiti posisyon iti pangopisinaan ti liquor 
administrator, ti deputy liquor administrator, ken maysa a 
sekretarya, ngem dagitoy a posisyon ket mairamanda iti position 
classification plan. 
 Ti director ti human resources ti mangtinong ti 
pannakayaplikar daytoy a seksyon ti pamunganayan linteg ti 
panagtrabaho wenno serbisio iti executive branch. 
 

III. Mabukel ti kabarbaro nga RCH Seksyon 16-___.  “Probisyon ti 
panagsukat ti Liquor Administrator ken Deputy Liquor 
Administrator -“ (nga agepekto iti kanito nga maaprobaran) 

 
Seksyon 16- .Probisyon ti pannakasukat ti Liquor Administrator ken 
Deputy Liquor Administrator— 

1.    Maikkat manipud iti sakup ti serbisio sibil dagiti  
posisyon ti liquor administrator ken deputy liquor administrator iti 
panaggibus ti ti June 30, 2007.  

 
 

2.    Mangrugi iti Hulio 1, 2007, ti posisyon ti liquor    
ken deputy liquor administrator ket maestablisar iti liquor commission 
ket saan nga sakupen ti serbisio sibil.  

 
3.    Asino man nga empleado nga permanente a nadutokan ken  

Adda iti sakup ti serbisio sibil iti Hunio 30, 2007 iti posisyon ti 
liquor administrator ken deputy administrator ti liquor commission ket 
maited kadakuada ti kalintegan kas sinaguday ti pagannurotan ti 
serbisio sibil kas kadagiti civil service positions a nalpasen a 
nalpasen nga naikkat.  Awan ti mapataud iti daytoy a seksyon a 
mangipawil kadagitoy nga tattao tapno maapoointaran da kalpasan ti 
Hunyo 30, 2007 para iti posisyon ti liquor administrator ken deputy 
liquor administrator. 
 
 4. Mabalin ti liquor commission ti mangpili ti asinoman para 
iti posisyon ti liquor administrator kasanguan ti Hulyo 1, 2007, ngem 
saan a sakupen ti serbisyo sibil ngem santo la agepekto daytoy iti  
Hulyo 1, 2007, wenno kalpasanna. 
 
 
Mabukel ti kabarbaro a seksyon ti RCH Artikulo XVI: 
 
 
Seksyon 16- .Petsa ti Panagepekto ti Pannakabalbaliw: 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

KUMPLETO A TEXTO – MAIKASANGAPULO A SALUDSOD 
 
Maamendaran ti pakabuklan ti RCH Seksyon 6-603: 
 
Seksyon 6-603.  Bileg, Pagrebbengan ken Trabaho – 
 Ti director ti emergency services ket: 
 (a) Iti beddeng ti serbisio medical: 
  (1) Isu ti kangrunaan nga mangipaay ti alisto a serbisyo  
                medical kadagiti tiempo ti emergensia;  

(2) Mangbukel kadagiti programa a mangangay kadagiti 
panagsanay ken dagiti programa a pannakayadal dagiti 
banbanag maipapan iti emergency medical services ken 
no kasano nga maliklikan ti pannakasugat; 

(3) Responsible kadagiti banabanag pakaseknan ti 
pagsayaatan ken ti salun-at dagiti umili. 

 (b) Iti beddeng ti panagan-annad kadagiti ta-taaw: 
(1) Isu ti umuna nga dumteng kadagiti kanito nga adda ti 

emergensia kadagiti tataaw ken kadagiti lugar nga 
asideg dagiti bay-bay; 

(2) Isu ti responsible iti pannakaisayangkat dagiti 
programa ti panagsanay, pannakaiyadal ken 
pannakakissay dagiti pagrisguan kadagiti tataaw. 

 (c)  Aramidenna dagitoy a pagrebbengan kas sinaguday ti linteg. 
  
 [(a) Mangbuangay kadagiti programa iti pannakaipaay dagiti 
serbisio medical iti kanito ti emergensiya. 
 (b) Mangituyang kadagiti panagsanay ken programa a pannakaiyadal 
dagiti pakaseknan ti alisto a pannakaited ti serbisio medical. 
 (c) Isu ti responsible pannakaituyang ti panagsanay ken 
operasyon dagiti publiko a parke. 
 (d) Aramidenna pay dagiti sabsabali a pagrebbengan kas sinaguday 
ti linteg.] 
 
Maamendaran ti RCH Seksyon 6-1004: 
 
Seksyon 6-1004.  Bileg, Pagrebbengan ken Trabaho – 
 Ti fire chief ket: 
  (a) Pagrebbenbganna ti mangiddep iti uram ken kasta metten 
 ti pannakaisalakan ti biag, [ken] dagiti sanikua ken ti aglawlaw  
 manipud iti apoy [ken manipud kadagiti emerhensia a kadagiti  
 baybay ken kadagiti narisgo nga desdes].  
  (b) Ag-responde kadagiti emerhensia kadagiti narisgo a  
 des-des ken kadagiti baybay ken dagiti kaso mainaig kadagiti  
 rugit a makaited iti risgo. 
  (c) Mangipaay iti alisto nga serbisyo medical. 
  [(b)](d) Mangsanay, mangted ken mangsupervise iti grupo     

 bumbero ken rescue personnel.      dagiti
  [(c)](e)   Kitaenna ti pannakaiwayat dagiti pagalagadan ti  
 construction ken occupany standards dagiti pasdek tapno          
      masaluadan ti uram. 
  [(d)] (f)  Mangituyang ti programa a panakaiyadal dagiti  
 pakaseknan ti pannakasaluad ti uram. 
  [(e)](g) Mangdutok ti deputy fire chief ken dagiti pribado 

 sekretarya ti fire chief ken deputy fire chief. 
  [(f)](h) Aramidenna pay dagiti sabsabali a pagrebbengan  

  kas sinaguday ti linteg. 
 
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti Panagepekto ti Pannakabalbaliw: 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

KUMPLETO A TEXTO – MAIKASANGAPULO KET MAYSA A SALUDSOD 
 
Maamendaran Ti RCH Seksyon 9-106 (kitaen ti parapo numero (3)): 
 
Seksyon 9-106.  Pannakamanehar ken Pannakaipatungpal dagiti Ordinansa 
ti Budget – 
 1.  Ti pannakamanehir ken pannakaipatungpal dagiti ordinansa ti 
budget: 
 Apaman a maiyetnag ti ordinansa maipanggep ti legislalative 
budget, ti presiding officer ti konseho ket isumitir na iti director 
ti budget ken fiscal services ti maysa nga iskediul a mangipakita 
kadagiti paggastuan ti legislative branch iti kada tallo a bulan ti 
agdama a tawen.  Ti iskediul ket saan nga nasisita nga naaprobaran 
wenno nabalbaliwan babaen ti mayor, ket ti konseho mabalinna nga 
igasto ti nailatang nga budget kalpasan nga maisumitir ti iskediul.  
Ti director ti budget and fiscal services ket approbaranna wenno 
mangted ti requisition, purchase order, voucher, warrant wenno 
kontrata, kas mayannatup iti iskediul ken buyogan ti kiddaw ti 
presiding officer ti konseho.  Tapno maikkat ti aniaman a banag a 
mangtubeng ti pannakaanamong ti nasao nga requisition, purchase order, 
voucer, warrant wenno kontrata, ti director ti budget and fiscal 
services ket itrabaho na ti pannakabayad daytoy iti las-ud ti tallo 
nga aldaw manipud iti petsa a pannakaawat daytoy.  Ti appropriasyon 
para iti legislative branch ket balido laeng iti agdama nga tawen a 
pannakaaramid daytoy, ket aniaman nga paset ti appropriasyon nga saan 
nailatang wenno naigasto ket agpaso iti maudi nga aldaw ti agdama nga 
tawen. 
 2. Pannakamanehir ken pannakaipatungpal ti ordinansa ti 
executive operating budget: 
 (a)   Ti pannakaipatungpal ti ordinansa ti executive operating 
budget wenno aniaman nga mayarngi nga appropriasyon ket laonenna ti 
appropriasyon ti total a nadakamat a nakailatanganna ken manipud iti 
nailanad a pondo.  Daytoy nga appropriasyon ket balido laeng iti 
agdama nga tawen a pannakaaramidna ket aniaman nga appropriasyon a 
saan nga nausar wenno naigasto ket agpaso iti panaggibus ti agdama a 
tawen.  Dagiti executive agencies a naikkan ti bileg nga aggasto kas 
sinaguday ti ordinansa ti executive operating budget mabalinda ti  
mangigasto iti nailatang a kuarta para iti maikanatad a paggastuan a 
saanen a kasapulan ti pammalubos ti konseho. 
 (b) Kalpasan laeng ti pannakaiyetnag ti ordinansa ti executive 
operating budget, dagiti pangulo dagiti amin nga executive agencies 
ket isumitir da iti director ti budget and fiscal services ti iskediul 
a mapakuyogan kadagiti work programs a mangipakita kadagiti 
maantisiparan a paggastuan iti kada kuarto ti agdama nga tawen. 
 (c) Ti pannakaaprobar ti iskediul ti paggastuan babaen ti mayor 
ket ilanadna ti presupuesto, a, malaksid no adda pannakabalbaliw 
daytoy nga approbaran ti mayor, ket agserbi kas katulagan kadagitoy 
nga agensia.  Ti director ti budget and fiscal services ket 
approbaranna ken saan nga mangi-issue ti requisition, purchase order, 
voucher wenno kontrata nga saan nga maiyataday iti nailatang a 
presupuesto. 

 (d) Ti nailanad nga presupuesto ket mabalin nga balbaliwan ti 
mayor.  Ti mayor ket mabalinna nga aramiden dagiti maikanatad a 
panagbalbaliw dagiti paggastuan kas maibatay iti adda a kuarta. 



 

 (e) Aniaman a paset ti presupuesto nga saan nga naigasto wenno 
nailatang ket agpaso iti panaggibus iti tiempo a nailatang. 
 (f) Mabalin nga iyakar ti mayor ti saan nga naigasto manipud 
iti nailatang a kuarta iti isu met laeng a departamento no la ket 
ituyang ti linteg.  Ti pannakaiyakar ti kuarta manipud iti sabali nga 
departamento ket maaramid laeng babaen ti maysa nga ordinansa nga 
iyetnag ti konseho babaen ti rekomendasyon ti mayor. 
 (g) Ti director ti budget and fiscal services ken ti seguro ti 
director ti agsungbat iti aniaman a kuarta a mairuar manipud iti 
aniaman nga pondo malaksid iti intuyang ti ordinansa ti executive 
operating budget and allotments. 
 3. Pannakamanehar ken pannakaipatungpal ti ordinansa ti 
executive capital budget: 
 (a) Ti appropriasyon nga intuyang ti ordinansa ti executive 
capital budget wenno aniaman nga mayarngi nga appropriasyon ket balido 
laeng iti agdama a tawen a pannakaiyetnag na ken para iti sangapulo 
ket dua [innem] a bulan kalpasanna, ket aniaman nga paset ti 
appropriasyon a saan a naaramat wenno naigasto ket agpaso sangapulo 
ket dua [innem] a bulan kalpasan ti panaggibus ti agdama a tawen. 
Dagiti agensia nga naikkan ti bileg nga aggasto kas sinaguday ti 
ordinansa ti executive capital budget ket mabalinda ti aggasto uray 
awan ti pammalubos manipud iti konseho a mangigasto para kadagiti 
nailanad a paggastuan. 
 (b) Ti director ti budget ken fiscal services ket isu ti 
responsible para iti pannakaipatungpal ti ordinansa ti executive 
capital budget ket isu met met laeng ti responsible iti 
pannakaipatungpal ti ordinansa ti executive operating budget. 
   
Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti Panagepekto ti Pannakabalbaliw: 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

KUMPLETO A TEXTO – MAIKASANGAPULO KET DUA A SALUDSOD 
 
(a) - Maamendaran ti RCH Seksyon 6-1202: 
 
Seksyon 6-1202.  Bileg, Pagrebbengan ken Trabaho – 
 Ti director ti information technology ket: 

(a) Mang-operate ken mangmantenar [ti maysa a sistema ti 
data processing] impormasyon teknolohikal ken sistema ti 
telekomunikasyon para iti gobierno ti siudad, malaksid kadagiti 
sistema nga men-mentenaren ti board of water supply ken aniaman 
nga napagtitipon nga ahensia a binukel ti ordinansa. 

(b) Mangited ti teknolohikal a pannakaammo ken mangsuporta 
ti [data processing] impormasyon teknolohika ken teknolohia ti 
telekomunikasyon ti gobierno ti siudad. 

 
c) Tulunganna ti managing director iti [pannakamanehar] 

impormasyon teknolohika ken dagiti banbanag pakaseknan ti 
teknolohia ti telekomunikasyon [panaganalisar] panaganalisar ken 
pannakabaluar. 

(d) Bagaanna ti mayor pakaseknan ti [data processing] 
impormasyon teknolohikal ken teknolohia ti telekomunikasyon  

(e) Aramidenna pay dagiti dadduma a pagrebbengan kas 
sinaguday ti linteg. 

  
(b) - Maamendaran ti RCH Seksyon 4-104 (kitaen ti parapo numero 1): 
 
Seksyon 4-104. Pannakaapointar, Kumpirmasyon ken Pannakaikkat daiti  
                Opisyal ken Empleado -- 
 1. Amin dagiti pangulo ti departamento ken dagiti managing 
director, kas intuyang dagiti Seksyon 5-201, 6-101, 6-103, 6-105, 6-
201, 6-301, 6-401, 6-501, 6-601, 6-701, 6-801, 6-901,6-1101, 6-1201, 
6-1301, 6-1401, 6-1501, ken 6-1701, ket mainominar da ken, babaen iti 
pammalakad ken pananganamong ti konseho, apointaran ken mabalin nga 
ikkaten ti mayor, malaksid no saan nga intuyang ti pamunganayan 
linteg.  Dagitoy nga pangulo ti departamento ket rehistrado da a 
botante ti siudad ket ti kalipikasyon dagiti pangulo ti departamento 
ket kas sinaguday daytoy a charter. 
 2. No ti posisyon ti maysa a pangulo ti executive agency ket 
mabakantean ket ti mayor ti addaan ti bileg a mangapointar, mabalin ti 
mayor ti mangdutok ti temporaryo a mangfill-up ti bakante a posisyon 
babaen ti pannakaited ti komisyon ti pannakaipalubos ti nainominar a  
mangipatungpal kadagiti responsibildad ti posisyon.  Mangrugi ti 
komisyon apaman nga isumitir ti mayor iti konseho ti maysa a kiddaw 
para iti kumpirmasyon.  Agpaso ti komisyon iti kanito nga malpas ti 
konseho ti desisyon ti kumpirmasyon.  No saan nga kumpirmaen ti 
konseho ti nainominar, ti nainominar ket saan para iti sabali pay nga 
pannakaapointar iti isu met laeng a pangopisinaan. 
 3. Mabalin nga apointaran dagiti pangulo ti departamento ti 
staff da nga inlatanganen ti konseho. 
 4. Saan nga mabalin dagiti naaddaan ti bileg a mangapointar iti 
asinoman para iti aniaman a pangopisinaan wenno posisyon a mailaksid 
iti serbisio sibil agingga nga maiwayat ti naan-anay nga imbestigasyon 
a ti tao nga maapointaran ket kualipikado babaen ti padas ken abilidad 

a mangipatungpal kadagiti pagrebbengan ken responsibilidad ti 
posisyon. 
 
c) - Maamendaran RCH Seksyon 11-107 (kitaen ti umuna a parapo): 
 
Seksyon 11-107.  Ethics Commission – 
 
 Masapul nga adda grupo dagiti mamagbaga nga ti trabaho da ket ti 
pannakamanehir ti ethics commission a buklen ti pito a kameng.  Ti 
komisyon ket gobernaran ti probisyon ti Seksyon 13-103 daytoy a 
charter.  Kas mayannatup iti prohibisyon ti Artikulo XIV ti 
Konstitusyon ti Estado ti Hawaii, dagiti kameng ti ethics commission 
ket mapawilan da nga makipagpartisipar iti aniaman nga pannakaipataray 
ken kampania political. 
 Ti komisyon ket mabalinna nga apointaran dagiti kameng ket 
mangala kadagiti consultants kas kasapulan a tumulong iti 
pannakaipatungpal dagiti pagrebbenganna.  Dagitoy nga kameng ken 
consultants ket mabalin da nga abogado nga isu da ti mamagbaga ti 
komisyon ken independiente dagitoy iti mamagbaga ti departamento. Amin 
nga posisyon iti komisyon ket mailaksidda iti probisyon ti Chapter 11 
ti Artikulo VI daytoy a charter, no di ket dagitoy a posisyon, 
malaksid ti posisyon ti executive director, ket mairaman da iti 
position classification plan.  Ti executive director ket masapul nga 
abogado a kualipikado nga agpraktis kas abogado iti Estado ti Hawaii. 
 Ti sueldo ti executive director ket maituding babaen ti maysa nga 
ordinansa. 
 Ti komisyon ket naikkan ti turay a mangangay kadagiti 
panagdenggeg ken mangaramid kadagiti imbestigasyon pakaseknan ti 
pannakayaplikar dagiti paset daytoy a pamunganayan linteg ket addaan 
iti bileg kas nailanad iti Seksyon 13-114 daytoy a charter. 
 Ti komisyon ket mabalinna, ti mangited iti kabukbukodanna nga 
pammalakad ken kapan-panunotan maipapan iti daytoy nga paset ti 
charter.  Maited dagiti pamagbaga a kapan-panunotan kas mayalubog iti 
sinurat a kiddaw ti asinoman a nabotosan wenno naapointaran nga 
opisyal wenno empleado a maseknan ken ti uray asinoman a tao.  Ti 
komisyon ket ipablaak na ti pamagbaga a kapan-panunotan ngem saan nga 
maipablaak ti kinasiasino dagiti tattao nga adda pannakainaigna iti 
daytoy. 
 Ti komisyon ket irekomendana dagiti maikanatad nga addang iti 
pannakadisiplina dagiti opisyal ken empleado a matakuatan nga 
manglabsing iti pagannurotan ti nasayaat nga kababalin kas inlanad ti 
artikulo ti charter wenno ti ordinansa.  Ti naikkan ti turay nga 
mangapointar ket insigida a pakaamuanna ti komisyon kadagiti addang a 
maiwayat pakaseknan ti rekomendasyon. 

(d) – Maikkat ti sibubukel nga RCH Seksyon 6-1608 ken footnote: 
  [Seksyon 6-1608.  Aktibidad Politikal a Maipawil – 
 Malaksid iti panagbotos, awan kameng ti departamento ti polisia a 
mangsuportar, mangikampania wenno tumulong iti eleksyon wenno iti 
pannakaatiw ti asinoman a paibotos a kandidato.  Ti aniaman a 
pannakalabsing daytoy a paset ti charter babaen ti asinoman a kameng 
ti nasao nga departamento ket agserbi a rason ti pakaikkatanna manipud 
iti departamento. 
 
_______ 
 
31 
   Daytoy a panangipawil ket inyetnag ti First Circuit Court a saan nga nainkalintegan 
iti Civil No. 96-3234-08, SHOPO v. City and County of Honolulu, et. al.; saan nga 
inyapelar ti Siudad daytoy a desisyon.] 
 
 
(e)- Maamendaran ti RCH Seksyon 4-104 (kitaen ti parapo numero 1): 
 
Seksyon 4-104.  Pannakaapointar, Kumpirmasyon ken Pannakaikkat dagiti 
Opisyal ken Empleados -- 
 1. Amin nga pang-pangulo dagiti departamento ken kasta metten 
dagiti managing director, kas nailanad iti Seksyon 5-201, 6-101,  
[6-103,] 6-105, 6-201, 6-301, 6-501, 6-601, 6-701, 6-801, 6-901,  
6-1101’ 6-1201, 6-1301, 6-1401, 6-1501, ken 6-1701, ket mainominar, 
maapointaran ken maikkat da babaen ti mayor ken babaen ti pamagbaga 
ken yaanamong ti konseho, malaksid no saan nga ituyang ti pamunganayan 
linteg.  Dagiti pangulo ti departamento ket masapul a rehistrado a 
botante ti siudad ken kualipikado a mangidaulo ti departamento kas 
sinaguday ti charter. 
 2. No mabakantean ti posisyon ti pangulo ti maysa nga executive 
agency ket ti mayor ti addaan ti bileg a mangapointar, mabalin ti 
mayor ti temporaryo a mangdutok ti mangpil-ap ti bakante a posisyon 
babaen ti panangipalubos ti komisyon iti nainominar a mangipatungpal 
kadagiti pagrebbengan ti posisyon.  Ti komisyon ket mangrugi apaman 
nga maisumitir ti mayor iti konseho ti kiddaw para iti kumpirmasyon.  
Agpaso ti komisyon apaman nga ited ti konseho ti kumpirmasyon na.  No 
saan a makumpirmaran ti konseho ti nainominar, saan nga mabalin ti 
nainominar ti maapointaran para iti isu met laeng a pangopisinaan. 
 3. Mabalin dagiti pangulo dagiti departamento ti mangapointar 
kadagiti kasapulan da nga empleado nga inlatang ti konseho. 
 4. Saan nga mabalin dagiti naikkan ti bileg a mangapointar iti 
asino man iti aniaman a pangopisinaan wenno posisyon a mailaksid iti 
serbisio sibil agingga nga malpas ti maikanatad nga imbestigasion a 
mangipakita nga ti nainominar ket kualipikado ken addaan ti padas ken 
abilidad a mangaramid kadagiti pagrebbengan ken trabaho iti nasao nga 
pangopisinaan ken posisyon. 
 
(f) – Maamendaran Ti RCH Seksyon 3-402 (kitaen ti parapo numero 2): 
 
Seksyon 3-402.  Wagas ti Pannakaiwayat ken Pannakaadaptar – 

 1. Petisyon.  Ti maysa nga ordinansa ket mabalin nga 
nailungalong babaen ti maysa nga petisyon, napirmaan babaen kadagiti 



 

rehistrado a botante a  katukad ti sangapulo a porsiento ti sibubukel 
a rehistrado a botante iti naudi nga nga regular nga eleksyon ti 
mayor. 

2. Porma ti Petisyon.  Ti kada botante nga agpirma iti petisyon  
ket masapul nga inayonna iti pirma na ti naiprinta nga nagan, 
pagtaengan, [social security number] ken ti petsa ti panagpirma.   
 3. Apidabit ti Petisyon.  Dagiti pirma ket mabalin nga adda iti 
nagsisina a papel, ngem ti kada maysa a papel ket nainayon ti apidabit 
ti sumagmamano nga tattao, saan a nasisita nga ti nagpirma ti 
petisyon, a mangibaga nga am-ammona ken paneknekanna nga dagiti tattao 
nga nagpirma ket rehistrado da a botante ti siudad, ket nagpirmada nga 
ammoda ti linaon ti petisyon, ken husto ti nailanad a pagtaenganda. 
 4. Nailungalong nga Ordinansa.  Ti petisyon shall set forth ti 
nailungalong nga ordinansa, wenno pannakai-draft ti nailungalong nga 
ordinansa ket mabalin nga maipakuyog ket agbalin a paset ti nasao nga 
petisyon. 
 
Amendaran ti RCH Seksyon 12-103 (kitaen ti umuna a parapo): 
 
Seksyon 12-103.  Recall Petisyon:  Recall Election – 
 Ti recall petition ket masapul ti kada nagpirma a botante, 
nailanad ti pagtaengan, [social security number,] distrito, ken ti 
petsa ti panagpirma.  Dagiti nagpirma ti recall petition ket mabalin 
nga adda iti napagsisina a papel ngem kada papel ket adda naipakuyog 
nga apidabit ti sumagmamano nga tattao, saan a nasken nga ti nagpirma 
ti petisyon, a mangibaga nga am-ammona ken paneknekanna nga dagiti 
tattao nga nagpirma ket rehistrado da a botante ti siudad, ket 
nagpirmada nga ammoda ti linaon ti petisyon, ken husto ti nailanad a 
pagtaenganda. 
 Ti recall petition ket maited para ti pannakaipila na iti opisina 
ti eskribiente ti siudad.  Adalen ti eskribiente ti petisyon ken 
kitaenna nga adda naan-anay a pirma ken tapno masinunuo no dagiti 
nagpirma ket rehistrado a botante.  Mabalin a kuestionaran ti 
eskribiente ti kina-agpayso ti maysa a pirma wenno dagiti pirma nga 
adda iti recall petition ket no matakuatan nga adda pirma wenno dagiti 
pirma nga saan nga agpayso, saan nga ibilang ti eskribiente a pirma 
wenno dagitoy a pirma iti pannakasinunuo no adda naan-anay a bilang 
dagiti pirma.  Kasta pay a saan nga maibilang ti aniaman a pirma a 
naipirma iti innem-a-pulo nga aldaw kasanguanan ti pannakaipila ti 
petision.  Ikkaten ti eskribiente ti aniaman a papel iti petisyon a 
saan a napakuyogan ti kasapulan nga apidabit.  Ti kina-imbalido ti 
maysa a papel ti petisyon ket saanna nga apektaran ti kinabalido ti 
petisyon no la ket ta adda naan-anay nga bilang ti pirma kalpasan nga 
maikkat dagiti imbalido a papel.  Ti eskribiente ket kumpletuenna ti 
panangeksamenna iti petisyon iti las-ud ti 20 nga aldaw ti trabaho 
kalpasan nga maisumitir ti petisyon ket maipila ti petisyon no balido 
ket marediek met no imbalido. 
 Apaman nga awaten ti eskribiente ti petisyon tapno maipila, ti 
eskribiente ket pakaamuanna ti nabotosan nga opisyal a nakaigapuan ti 
petisyon.  Ket no maawatna ti pakaammo, ti nabotosan nga opisyal ket 
mabalinna ti agikkat iti puestona ket saanen nga maituloy ti 
pannakadenggeg ti petisyon. 
 No saan nga agikkat ti nabotosan nga opisyal manipud iti puestona 

iti las-ud ti sangpulo nga aldaw kalpasan a maawatna ti pakaammo a 
pannakaipila ti petisyon, ti eskribiente ket isaganana ti recall 
election.  No ti maysa nga eleksyon heneral wenno espesyal nga 
eleksyon ti siudad wenno estado ket maaramid iti saan a nakurkurang 
ngem tallopulo nga aldaw ngem saan a nasursurok ngem siam-a-pulo nga 
aldaw kalpasan ti sangpulo nga aldaw a panagpaso na, ti nasao nga 
recall ket maidatag kadagiti botante ti nasao nga eleksyon.  Ket no 
saan, maaramid ti maysa nga espesyal nga recall eleksyon iti petsa a 
saan nga nasapsapa ngem tallopulo nga aldaw ngem saan nga naladladaw 
ngem siam-a-pulo nga aldaw kalpasan ti sangpulo-nga-aldaw a panagpaso 
na.  Ti nabotosan nga opisyal ket mabalinna ti agikkat iti aniaman a 
kanito kasanguanan ti recall election ket saan metten nga maaramid ti 
eleksyon. 
 Dagiti sumaganad a saludsod ket maidatagda iti kada botante:  
“Rebbengna kadi a ni (nagan ti nabotosan nga opisyal) ket ma-recall 
ken maikkat manipud iti puestona (nagan ti pangopisinaan)?” 
 No kaaduan kadagiti rehistrado a botante ti mangbotos ti “Wen” ti 
nabotosan nga opisyal ket ma-recall ken maikkat manipud iti puesto.  
Ngem no saan, ti opisyal ket agtalinaed iti puestona. 
 Awan ti asinoman, nga naikkat manipud iti nabotosan a puesto 
wenno nagikkat iti puestona kalpasan ti recall petition, ti mabalin 
nga agpaibotos manen wenno maapointaran iti aniaman a pangopisinaan ti 
siudad iti las-ud ti dua a tawen kalpasan ti pannakaikkat wenno 
panagikkatna. 
 Saan nga mabalin nga ipila ti recall petition kontra iti maysa a 
nabotosan nga opisyal iti las-ud ti umuna wenno maudi nga tawen ti 
panagtakem ti opisyal wenno innem a bulan kalpasan ti saan nga 
nainballaigian nga recall election kontra iti nasao nga opisyal. 
 
 
Maamendaran ti RCH Seksyon 15-101 (kitaen ti (b), maikadua nga 
parapo): 
 
Seksyon 15-101.  Pannakairugi dagiti Panagbalbaliw ken Panagsukat – 
 Malaksid no maiyetnag ditoy, ti panagbalbaliw wenno pannakasukat 
daytoy a pamunganayan linteg ket mabalin laeng nga mairugi babaen 
kadagiti sumaganad a wagas: 
 (a) Babaen ti resolusyon ti konseho a maadaptar kalpasan ti tallo 
a panangibasa iti nagsisina nga aldaw ken naipasa babaen ti botos a 
katukad ti dua nga apagkatlo ti sibubukel a kameng ti konseho iti kada 
pannakaibasa. 
 (b) Babaen ti petisyon nga naidatag iti konseho, napirmaan babaen 
kadagiti rehistrado a botante a katukad ti sangpulo a porsiento ti 
bilang dagiti rehistrado a botante iti kaudian nga regular nga 
eleksyon ti mayor, a nakailanadan dagiti nailungalong nga 
panagbalbaliw ken panagsukat.  Daytoy a petisyon ket designaran ken 
ikkanna ti turay ti saan ngem nasursurok nga tallo ngem saan nga ad-
adu ngem lima kadagiti nagpirma iti petisyon tapno aprobaranda ti 
aniaman a pannakabalbaliw wenno pannakasukat babaen ti lenguahe wenno 
pannakabalbaliw ti texto ti nailungalong nga panagbalbaliw wenno 
panagsukat nga mabalin nga aramiden dagiti mamagbaga. 

 Daytoy a petisyon ket masapul nga mailanad ti pirma ti kada 
nagpirma, pagtaengan, [numero ti social security] ken petsa ti 
panagpirma.  Dagiti pirma ket mabalin nga adda iti nagsisina a papel, 



 

ngem ti kada maysa a papel ket adda nakairagpin nga apidabit ti 
sumagmamano nga tattao, saan a nasken nga dagiti nagpirma ti petisyon, 
a mangibaga nga dagiti nagpirma ket rehistrado da nga botante ti 
siudad, nga nagpirmada nga ammoda ti linaon ti petisyon ken husto 
dagiti nailanad a pagtaenganda. 
 Iti pannakaipila ti nasao nga petisyon iti konseho, ti 
eskribiente ti siudad kitaenna nga addaan daytoy iti naan-anay nga 
bilang ti pirma dagiti rehistrado a botante.  Mabalin nga kuestionaran 
ti eskribiente ti kinapudno ti aniaman a pirma wenno dagiti pirma nga 
adda iti petisyon, ket no maduktalan ti eskribiente nga adda pirma 
wenno dagiti pirma nga saan nga agpaypayso, saanna nga ibilang dagitoy 
iti pannakasinunuo no adda naan-anay a bilang dagiti pirma.  Ti 
eskribiente mabalinna nga ikkaten ti papel iti petisyon nga saan a 
napakuyogan ti kasapulan nga apidabit.  Ti kina-imbalido ti aniaman a 
papel ket saanna nga apektaran ti kinabalido ti petisyon no la ket ta 
adda naan-anay nga bilang dagiti pirma kalpasan a maikkat dagiti 
imbalido nga papel.  Ti eskribiente ket ileppas na ti pannakaadal ti 
petisyon iti las-ud ti duapulo nga aldaw ti panagtrabaho.  Uray no 
kasta, dagiti mamagbaga, kas tagakorehir, ket mabalinda nga dakamaten 
ti probisyon ti Seksyon 4-202 ti charter, isagana da dagiti suplimento 
ken edisyon ti charter a nakaipalaunan dagiti lenguahe maipapan iti 
pannakaipakat dagiti bileg iti panag-reorganisa kas nailanad. 
 
 
(g) – Mabukel ti kabarbaro a seksyon ti RCH Artikulo XIII: 
 
Seksyon 13-1 .Pannakaipakaammo iti Publico baben iti Elektroniko a 
Wagas: 
Kadagiti kanito a kasapulan a mapakaammuan ti publiko kas ituyang ti 
pamunganayan linteg wenno ti maysa nga ordinansa a maipablaak kadagiti 
aginaldaw a pagiwarnak, ket maiwaras met dagitoy a pakaammo iti 
publiko iti babaen ti elektroniko a wagas kas iti internet, ken iti 
isu met laeng a tiempo a pannakaipablaak na kadagiti pagiwarnak. 
 
Maamendaran ti RCH Seksyon 13-106 (kitaen ti parapo numero 2): 
 
Seksyon 13-106.  Publiko a Panagdenggeg; Pakaammo – 
 1.  Awan ti maaramid a publiko a panagdenggeg babaen ti aniaman 
nga ahensia wenno ti konseho, no saan nga naited ti pakaammo iti 
publiko iti nasapsapa nga gundaway ngem ti panagdenggeg. 
 2.  Ti pakaammo maipapan iti publiko a panagdenggeg ket masapul 
nga naipablaak sangapulo nga aldaw kasanguanan ti panagdenggeg babaen 
ti elektroniko a wagas, kas iti Internet, ken iti aginaldaw a 
pagiwarnak iti siudad, ket mai-advertise kadagiti sabsabali pay a 
pagiwarnak ken kadagiti sabsabli pay a wagas ti komunikasyon tapno ti 
kasta ket naan-anay ti pannaka-ipakaammo iti publiko ti impormasyon 
maipapan iti nasao nga panagdenggeg.  Ti pakaammo iramanna dagitoy: 
  (a)  Ti petsa, oras ken luagar ti nasao nga panagdenggeg. 
  (b)  Pannakailawlawag ti gandat, pakairamanan ti suheto a  
 mapags
   c)  Ken sarita nga mangibagbaga nga maikkan dagiti amin nga  

asaritaan kabayatan ti nasao nga panagdenggeg. 

 umili ti gundaway nga agsarita kabayatan ti panagdenggeg. 

Mabukel ti kabarbaro a seksyon ti RCH Artikulo XVI: 
 
Seksyon 16- .Petsa ti Panagepekto ti Panagbalbaliw - 
Amin nga probisyon ti amendamiento ti Pagpandayan Linteg ti Siudad ti 
Honolulu, a maaprobaran iti Nobyembre 7, 2006, ket agepekto iti 
maikadua nga aldaw ti Enero, 2007, malaksid no saan nga maiyetnag. 

